
 

I. PRESENTACIÓN 

 
ALMANAQUE DE FERROL (1904-1910) 

 

 Segundo Guillermo Llorca Freire Historia da prensa ferrolá, 

(1993) o Almanaque de Ferrol é “continuación do «Anuario 

Ferrolano»”, unha publicación anual dirixida polo seu fundador, Nicolás 

Fort Roldán, que durou de 1900 a 1904, e na que colaboraron a maioría dos 

autores que figurarán logo na nómina do Almanaque. As dúas publicacións 

sairían da mesma imprenta, “El Correo Gallego”, e terían como obxectivo 

común poñer de relevo a importancia e significación de Ferrol e a súa 

bisbarra. 

 Dirixe esta publicación o erudito Leandro de Saralegui y Medina, 

Intendente general del Ministerio de Marina e Correspondente de la Real 

Academia de la Historia. Entre as súas publicacións, ademais dun bo 

número de prólogos e a súa colaboración como Director nas obras Galicia 

y sus poetas: colección de poesías escogidas de autores gallegos (1866, 

1867 e 1871), merecen salientarse  traballos como Efemérides ferrolanas: 

Apuntes para la historia de Ferrol y sus cercanías, Estudios sobre Galicia, 

Estudios sobre la época céltica en Galicia, Pueblos lacustres: estudios de 

arqueología prehistórica, Del monte de Ancos, Informe sobre el antiguo 

convento de Santa Catalina de Montefaro, San Martín de Jubia: apuntes 

históricos, Breve reseña histórica del cuerpo administrativo de la armada, 

Historia del cuerpo administrativo de la Armada, Nociones generales de 

Contabilidad de Hacienda Pública, El presupuesto de marina, lo que es y 

lo que debe ser: breves reflexiones sobre el actual presupuesto de gastos 

del ramo, entre outros.  



 Na nómina de colaboradores figuran autores como Andrés Avelino 

Comerma y Batalla, natural de Valls (Tarragona), enxeñeiro naval, profesor 

da “Escuela de Ingenieros” e da “Escuela de Maestranza”, que sería logo 

Director dos “Astilleros de la Graña”, merece especial mención pola súa 

obra a construción do dique de San Xulián, tamén coñecido como dique da 

Campana, para moitos expertos o mellor da súa clase dos que existen en 

España e un dos mellores do mundo; Victoriano Suanzes, profesor da 

Escuela Naval; Justo Gayoso, autor, entre outros, do estudo La marina 

militar de España; Aurelio Ribalta, escritor galego residente en Madrid, 

autor dun chamamento en defensa da lingua galega que se publicou en 

1915 na revista Estudios Gallegos; Federico Maciñeira, arqueólogo, 

historiador e investigador; Damián Isern, autor do traballo De las formas de 

gobierno ante la ciencia jurídica y los hechos (1892-1893).   

O interese por Ferrol e a súa comarca constitúe a característica de 

maior relevo desta publicación. Os dous números, Almanaque de Ferrol 

para el año de 1906 e Almanaque de Ferrol para el año 1910, dos que nos 

ocupamos aquí, exemplifican perfectamente este carácter da publicación 

ferrolá. Non fai falta salientar que esta visión optimista é, con todo, 

predominantemente conservadora como o propio lector terá a oportunidade 

de comprobar na maioría das colaboracións que figuran no apartado 

“Artículos históricos y literarios”.   

 

 

ALMANAQUE DE FERROL PARA EL AÑO DE 1906 

 

O Almanaque de Ferrol para el año de 1906  organízase en dúas 

partes, “Preliminares” e “Artículos históricos y literarios”, precedidas por 

un “Índice general” que inclúe “texto” e “fotograbados”. O protagonismo 

de Ferrol faise evidente dende a mesma primeira parte, dedicándolle, no 



calendario relixioso, un apartado especial ás “festividades religiosas en 

Ferrol” e ás romarías e festas principias “de las Parroquias del Partido, y 

Distritos de Fene y Mugardos”. O artigo “Revista del año”, de Victoriano 

Suanzes, repasa, como un “Gran cinematógrafo”, “los sucesos más 

salientes de la vida local durante el año que espira”, lembrando, entre 

outros, “la fiesta hermosa de la Caridad”, o “Carnaval de Ferrol”, a 

constitución  da “Cooperativa de consumo del Círculo Católico de 

Obreros”, “la tradicional procesión al Crucero de Canido”, a celebración do 

“cuarto centenario de la publicación del Quijote”, a xuntanza de veciños 

presidida polas “damas ferrolanas” para poñer en marcha o proxecto de 

fundación dun “Asilo que acoja a los pequeñuelos pobres ó desamparados”, 

a presentación da compañía teatral do “insigne Borrás”, e a noticia do 28 de 

Outubro de que “el hermoso crucero ferrolano Cardenal Jiménez de 

Cisneros que, como último hijo de las gradas de Esteiro, era Benjamín 

predilecto de nuestros Arsenales, habíase hundido para siempre en el mar, 

en viaje emprendido á las siete de aquella mañana desde Muros á Ferrol”. 

L. H., no seu breve artigo “El eclipse del 30 de Agosto”, non deixa de 

salientar que “en las proximidades de Ferrol se instaló una Comisión del 

Instituto Geográfico, en Lagoa, vértice de la red geodésica de la 

Penínmsula”. 

 Na segunda parte “Artículos históricos y literarios” sobresaen 

artigos como “La sociedad familiar gallega”, de Damián Isern, no que o 

estudo da “Compañía familiar gallega” “no sólo desde el punto de vista 

sociológico, no sólo desde el punto de vista económico, sino también desde 

el punto de vista jurídico” remata con esta apaixoada evocación de Ferrol: 

“La evolución se ha iniciado brillantemente en las grandes poblaciones, 

mostrando bien claro que los gallegos son aptos para hacer de Galicia algo 

parecido á lo que los catalanes han hecho de Cataluña”. (...) “Entonces, 

Ferrol, que debe ser la Covadonga de la regeneración económica y moral 



de Galicia, porque en él se agitan no pocos elementos informados por el 

espíritu nuevo, podrá avanzar en la evolución iniciada todo lo necesario 

para que, sin destruir la sociedad familiar donde deba conservarse, no 

encuentre obstáculo en su marcha avasalladora el carro triunfador del 

progreso, arrastrado por el vapor y por la electricidad, alas infatigables de 

la civilización contemporánea.” 

 “Ferrol, plaza fuerte”, artigo de Justo Gayoso, intenta xustificarse 

como unha chamada “á las Eminencias patrias para insistir y recabar de 

todos los gobiernos la atención que demanda este pedazo peninsular, cuyas 

condiciones naturales le merecieron ser elegido para departamento 

marítimo y plaza de guerra, por la fácfil defensa de la estrecha embocadura 

del puerto y por el mar bonacible de su resguarda, extensa y magnífica ría.” 

A. Martínez Salazar repasa no seu artigo “Los dos reales por la pesca 

del congrio” “la persistencia de lo arcaico, de lo aprendido y familiar, y la 

oposición ruda y porfiada á toda novedad aun cuando signifique progreso”. 

Sorprende o ton liberal de Santiago de la Iglesia na evocación,  no seu 

artigo “El Municipio ferrolano en 1825”, da tráxica situación da Educación 

e a Beneficencia en Ferrol no período do goberno de Fernando VII. 

Con claras esperanzas de futuro enfronta o enxeñeiro Andrés A. 

Comerma o futuro de Ferrol no seu artigo “Estado actual del Arsenal de 

Ferrol y su porvenir”. Aurelio Ribalta cóntanos no seu artigo “La fuerza de 

Vicetto” a impresión que causou nel o primeiro encontro, na casa do seu 

pai en Madrid, co historiador ferrolán Benito Vicetto. O artigo “El Castro 

de San Sadurniño” ponnos en contacto cunha das máis interesantes figuras 

galegas e co seu mundo de incansable investigador do noso pasado, 

Federico Maciñeira. A historia de Ferrol e a súa comarca é tamén o motivo 

do artigo “Epigrafía ferrolana”, asinado por S. igualmente preocupado pola 

historia amósase José de Pato no seu artigo “La expulsión de los jesuitas”. 



Francisco Cabrerizo estuda o significado de “Los Arsenales y sus 

Maestranzas” nun artigo no que intenta poñer de relevo a importancia e 

actualidade destes centros que, segundo el, deben estar “tan bien dispuestos 

que en ellos las reparaciones puedan hacerse rápidamente y las 

construcciones comenzadas antes de la guerra ultimarse en el menor tiempo 

posible”. Pola súa banda, Pizzicato estuda, no seu artigo “Romerías 

ferrolanas”, o significado e importancia destas celebracións populares. Este 

número do Almanaque de Ferrol péchase co artigo “Hay que orientarse”, 

sen sinatura, no que o autor intenta poñer de relevo a importancia da 

“Socioloxía”, segundo el, “historiografía palpitante, actual, de lo que está 

pasando y refluyendo más o menos derechamente sobre la riqueza de las 

Naciones...”.  

  A publicidade, situada ao final dos textos, ocupa as páxinas I a 

XXIV, repetindo na contraportada a da páxina [XXVI]. 

 

 

ALMANAQUE DE FERROL PARA EL AÑO DE 1910 

  

O Almanaque de Ferrol para el año de 1910 estrutúrase como o 

anterior en dúas partes, “Preliminares” e “Artículos históricos y literarios”, 

insistindo, dende o punto de vista dos seus contidos e preocupacións, en 

poñer de relevo a importancia e significado de Ferrol e a súa bisbarra no 

contexto económico, cultural, histórico e social do resto de Galicia e de 

España.  

En “Preliminares” figuran os calendarios “Año religioso” de José A. 

del Palacio, “Año astronómico” de León Herrero e, despois de “año 

histórico: Una efemérides por mes”, sen sinatura, e o Santoral, de José A. 

del Palacio, doce nomes de “Ferrolanos ilustres”, asinado por S (pensamos 

que Saralegui). Este apartado péchase coa “Revista del año”, artigo no que 



L. de S. y M. ( Leandro de Saralegui y Medina) expón os feitos e 

acontecementos máis sobranceiros do ano anterior, merecendo salientarse o 

interese a “función lírico-dramática «Concepción Arenal», que tuvo lugar 

por primera vez la noche del 30 de Diciembre”; Para a noite do 5 de 

Febreiro, “la Comisión departamental de la Cruz Roja” anuncia unha 

variada función no Teatro Jofre, sendo acollida “con la más grata impresión 

por el público; o Carnaval, “como los anteriores desde algún tiempo á esta 

parte, apenas se señaló por una leve sombra de animación en las calles más 

céntricas, á determinadas horas del día, además de los bailes de costumbre, 

en particular los de niños, con que las sociedades de recreo obsequian 

anualmente á las familias de sus socios, siempre animados, lucidos y 

bajo todos conceptos dignos de la ilustración y buen gusto de que Ferrol 

puede con justa razón envanecerse”; con profundo pesar lembra a clausura 

definitiva, o 28 de febreiro do presente ano, da “Escuela Naval flotante, 

establecida por iniciativa del inolvidable General Beránger, desde 1871”; 

“la Exposición de Pintura y Dibujo, prohijada, por decirlo así, por la 

Asociación benéfica «Concepción Arenal» y celebrada en el Teatro 

Romea”; a visita a Ferrol do Sr. Obispo de la diócesis, que permaneció aquí 

desde 26 de Mayo hasta 3 de Junio”; “con mucho mayor esplendidez que 

los anteriores, solemnizó este año la Marina la festividad de su Patrona la 

Virgen del Carmen”; “a causa de la próxima llegada del Rey y por efecto 

del interés que todavía despiertan la antigua fama y universal celebridad de 

nuestra gran factoría naval, primera de España y rival de las principales de 

Europa”, entraron no Porto o 18 de Xullo catro grandes acorazados e un 

cruceiro da mariña alemana; a celebración como todos os anos da festa en 

recordo do Marqués de Amboage; celebración no Teatro Jofre, o 12 de 

setembro, “de la función iniciada por la junta directiva de la rondalla 

ferrolana, a beneficio de los heridos de Melilla”; “por último, el problema 

capital para nosotros la terminación de las obras del ferro-carril á 



Betanzos camina á su solución con la lentitud a que estamos habituados 

y que, por la fuerza de la costumbre, ha llegado a no hacer mella ya en 

nuestros ánimos”. 

“La vida moderna en Ferrol y su comarca”, artigo de Justo Gayoso, 

abre a sección “Artículos históricos y literarios”. R. Balsa de la Vega, no 

seu artigo “Galicia arqueológica”, dálle conta ao “Excmo. Sr. D. Leandro 

de Saralegui y Medina”, do resultado das súas viaxes “por unha parte de 

Galicia”. Aurelio Ribalta estuda en “Intelectualidad y sentido económico 

de las ciudades gallegas” as dificultades que para o progreso de Galicia 

representa “la incultura de las gentes”. José de Pato evoca momentos 

históricos de Ferrol no artigo “La invasión francesa en Ferrol”. Nun breve 

artigo, “Año nuevo, vida nueva”, R. Méndez Gaite recrea, literariamente, o 

significado destas datas de cada ano. A importancia da Marina militar de 

España no século XVIII é motivo do artigo de L. Mesía, “Combate de 

Finisterre ó de Ferrol”. Andrés A. Comerma ofrécenos un interesente 

estudo sobre arquitectura en “El palacio de los condes de Andrade en la 

villa de Puentedeume”, “Homenajes póstumos” é un emotivo artigo de I. 

Varela Lenzano no que se lembran algúns homenaxes galegos a algúns dos 

seu fillos máis ilustres, como Felipe de Castro ou Teresa Herrera. O 

costumismo ten a súa cabida ern artigos como “Los ruidos de la calle” de 

Victoriano Suanzes. Santiago de la Iglesia evoca “El Hospital de Caridad 

de Ferrol”. A devoción a Santo Antonio é motivo do artigo “Costumbres 

gallegas. Devoción cambiada”, de J. M. Albacete. “Ferrol en la Exposición 

gallega de 1909” é un artigo sinado por “Un visitante de la Exposición”. O 

erudito estudo “Solo de gaita” é un documentado estudo de Pizzicato. 

Pecha este número o interesante traballo sobre a prehistoria de Ferrol, 

“Libuca”, do director da publicación, Leandro de Saralegui y Medina. 



 A publicidade, situada ao final das páxinas de texto, ocupa as 

páxinas I a XXII, repetindo na páxina de cortesía final e na contraportada o 

cartel que publicita o “Teatro New-England”. 

 

 



ALMANAQUE DE FERROL PARA EL AÑO DE 1906 
 
 

II. FICHA TÉCNICA: 
 

-TÍTULO: Almanaque de Ferrol. 

 -LUGAR: Ferrol. 

 -ANO DE COMEZO: 1904. 

 -REMATA: 1910. 

 -DURACIÓN: Seis anos. 

 -TOTAL DE NÚMEROS PUBLICADOS: 6. 

 -DATACIÓN: 1906. 

 -DIRECCIÓN: Leandro de Saralegui y Medina (“Coleccionador”). 

-IMPRENTA: Imprenta y Estereotipia de “El Correo Gallego”, 139- 

Real-141. 1905. 

 -PREZO: Non se indica.   

 -Nº DE PÁXINAS: 136 e XXVI 

 -PERIODICIDADE: Anual. 

 -PUBLICIDADE: Non se intercala nas páxinas de texto, dedicándolle só  

ao final 24 páxinas, sinaladas con numeración romana, e a 

contracuberta, que repite a da páxina [XXVI]. 

 -ILUSTRACIÓNS: Composicións e debuxos de Norberto Piñeiro e  

Ildefonso Sanz; e  fotografías de Pascual Rey, Luis Mesía, 

Marcial Sánchez Barcáiztegui, Enrique Díaz Laffitte e 

Federico Maciñeira. 

 -FORMATO: 24,5 x 17 ctms. 

 -COLABORADORES LITERARIOS: Francisco Cabrerizo, Andrés 

Comerma, Justo Gayoso, León Herrero, Santiago de la 

Iglesia, Damián Isern, Federico Maciñeira, Andrés Martínez 



Salazar, José A. del Palacio, José de Pato, Pizzicato, Aurelio 

Ribalta, Rodrigo Sanz e Victoriano Suánzes.   

-LINGUA: O castelán é a única  lingua utilizada.  

